                                                                                                                                                                                                                                                                                                                                                                                                                                                                                                                                                                          
	
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 


	1. ՀՀ Ֆինանսների նախարարություն
	12․08․2025թ․    

	
	01/34-1/17805-2025

	    Նախագծով նախատեսվում է ՀՀ 2025 թվականի պետական բյուջեով ՀՀ ներքին գործերի նախարարությանը (այսուհետ՝ Նախարարություն) հատկացված ընդհանուր միջոցների շրջանակներում կատարել  4,000.0 հազար դրամի վերաբաշխում՝ «1234» ծրագրի «11007. Առողջապահական ծառայությունների տրամադրում» միջոցառումից նվազեցվող գումարն ուղղելով «31003. ՀՀ ՆԳՆ կարիքի բավարարում» միջոցառմանը՝  ուլտրաձայնային հետազոտության սարքավորում ձեռք բերելու նպատակով:
      Միաժամանակ, Նախագծով առաջարկվում է նաև գնումների պլանի փոփոխություն, մասնավորապես՝ համացանցային տեսախցիկների քանակը (500 սարք) նվազեցնել 250-ով՝ ավելացնելով մեկ միավորի արժեքը (700.0 հազար դրամ՝ հաստատված 350.0 հազար դրամի փոխարեն): Համաձայն հիմնավորման՝ նշված փոփոխության համար հիմք են հանդիսացել նույնանման գնման առարկայի ձեռքբերման նպատակով 2025 թվականին կնքված պայմանագրային միավորի գինը:
    Նախագծի վերաբերյալ ներկայացնում ենք հետևյալ դիտարկումները.
  
  - առաջարկում ենք ներկայացնել տեղեկատվություն՝ Նախարարության բժշկական հաստատության համար ուլտրաձայնային հետազոտության սարքավորման ներկա փուլում ձեռքբերման անհրաժեշտության և հրատապության վերաբերյալ, ինչպես նաև բացահայտել չբյուջետավորման պատճառները: Միաժամանակ, առաջարկում ենք քննարկել Նախարարությունում գործող պոլիկլինիկայի առկայության նպատակահարմարությունը և բժշկական ծառայությունները ՀՀ առողջապահության նախարարության համակարգի հաստատությունների միջոցով իրականացնելու հնարավորությունը,
 - էլեկտրոնային գնումների համակարգում չի հայտնաբերվել նման պայմանագիր,
    - աշխատանքային կարգով Նախարարությունից ճշտվել է, որ նման պայմանագիր կնքված չէ և խոսքը վերաբերում է նույն թվականին ՀՀ ՆԳՆ ԷԱՃԱՊՁԲ-2025/Թ-15 ծածկագրով կազմակերպված էլեկտրոնային աճուրդի ընթացակարգին, որի շրջանակում ստացված ցածր գնային առաջարկը կազմել է միավորը 720.0 հազար դրամ: Ընթացակարգը հայտարարվել է չկայացած:
   
ՀՀ կառավարության 2017 թվականի հունիսի 4-ի N 526-Ն որոշմամբ հաստատված կարգի 40-րդ կետի 6-րդ ենթակետի համաձայն՝ եթե հրավերի պահանջների նկատմամբ բավարար գնահատված հայտեր ներկայացրած մասնակիցների գները գերազանցում են գնման գինը, ապա գնահատող հանձնաժողովը կարող է ցածր գնային առաջարկ ներկայացրած մասնակցին հայտարարել ընտրված մասնակից՝ պայմանով, որ վերջինիս հետ կնքվող պայմանագրով նախատեսված կողմերի իրավունքներն ու պարտականություններն ուժի մեջ են մտնում գնման գինը գերազանցող չափով լրացուցիչ ֆինանսական միջոցներ նախատեսվելու և դրա հիման վրա կողմերի միջև համաձայնագիր կնքվելու դեպքում: Ընդ որում, համաձայնագիրը կնքվում է լրացուցիչ ֆինանսական միջոցներ նախատեսելուն հաջորդող տասնհինգ աշխատանքային օրվա ընթացքում՝ ապրանքի մատակարարման, աշխատանքի կատարման կամ ծառայության մատուցման ժամկետները երկարաձգելով պայմանագրի կնքման օրվանից մինչև համաձայնագրի կնքման օրն ընկած ժամանակահատվածով: Սույն պարբերության համաձայն կնքված պայմանագիրը լուծվում է, եթե կնքելուն հաջորդող վաթսուն օրացուցային օրվա ընթացքում լրացուցիչ ֆինանսական միջոցներ չեն նախատեսվում: Սույն պարբերության պահանջները չեն կիրառվում էլեկտրոնային աճուրդով գնում կատարելու ընթացակարգի դեպքում, ինչպես նաև այն դեպքում, երբ հրավերի պահանջներին բավարար է գնահատվել միայն մեկ մասնակցի հայտ:
Ելնելով վերոգրյալից և հաշվի առնելով նշված կարգի 11-րդ կետի 5-րդ ենթակետի պահանջները` առաջարկում ենք հիշյալ ապրանքի ձեռք բերման մասով ներկայացված կարգավորումը հանել Նախագծից, կազմակերպել բաց մրցույթ և եթե դրա արդյունքում կստացվի պլանավորված գնից բարձր  գին, ապա պատվիրատուն առաջնորդվելով կարգի 40-րդ կետի 6-րդ ենթակետի պահանջներով, ՀՀ կառավարություն կներկայացնի համապատասխան առաջարկություն:
    Խմբագրական առումով առաջարկում ենք.
· Նախագծի հավելվածներում արտացոլել նաև «ԸՆԴԱՄԵՆԸ» տող,
· գնումների պլանի 1234 ծրագրի 11007 միջոցառման 45461100/1 «շենքերի, շինությունների ընթացիկ նորոգման աշխատանքներ» ԳՄԱ կոդով գնման առարկայի տողի «Միավորի գինը (դրամ)» սյունակում թիվը նշել դրական նշանով, իսկ «Քանակը» սյունակում՝  նշել  «1» թիվը,
· բացակայում է 50421100/1 «բժշկական սարքերի վերանորոգման և պահպանման ծառայություններ» ԳՄԱ կոդով գնման առարկայի տողի «Միավորի գինը (դրամ)» և «Քանակը» սյունակների լրացման անհրաժեշտությունը։

	













Ընդունվել է։
Գնման առարկայի պահանջը հանվել է նախագծից՝ ֆինանսատնտեսական նախարարական կոմիտեի հետ աշխատանքային քննարկումների արդյունքում։


                              






                            Չի ընդունվել։
ՀՀ ՆԳՆ-ի համար նպատակահարմար չէ նշված «բաց մրցույթ» գնման ձևի կիրառումը, քանի որ «Գնումների մասին» ՀՀ օրենքի 20-րդ հոդվածի 2-րդ մասի համաձայն՝ էլեկտրոնային եղանակով իրականացվող գնումների դեպքում հայտերի ներկայացման և բացման ժամկետը առնվազն երեսուն /30/ օրացուցային օր է, իսկ «Գնումների մասին» ՀՀ օրենքի 40-րդ հոդվածի 1-ին մասի համաձայն՝ էլեկտրոնային աճուրդի դեպքում տասնհինգ /15/ օրացուցային օր է։ Բացի այդ, վերոնշյալ երկու գնման ընթացակարգերը թույլ են տալիս հանգել այն եզրահանգման, որ ՀՀ ՆԳՆ-ի կողմից Կարգի 40-րդ կետի 6-րդ ենթակետով գնման ընթացակարգի կազմակերպումը կկրի ձևական բնույթ, քանի որ ակնհայտ է, որ տվյալ ապրանքի համար նախատեսված միավոր գինը կրկնակի գերազանցում է ՀՀ ՆԳՆ-ի կողմից նախապես պլանավորված գնին, ուստի այս պարագայում ՀՀ ֆինանսների նախարարության կողմից ներկայացված առաջարկությունը ընդունելի չէ ՀՀ ներքին գործերի նախարարության համար, քանի որ նշվածի արդյունքում անհարկի կերկարացվի գնման ընթացակարգի ամբողջ ընթացքը և ապրանքների մատակարաման ժամկետները, ինչը կարող է էական ազդեցություն ունենալ նոր ձևավորվող ՀՀ ՆԳՆ ոստիկանության գվարդիայի բնականոն գործունեության վրա։    



Ընդունվել է։                     
Նշված նվազեցումները հանվել են նախագծից։
                             

Նշված նվազեցումները հանվել են նախագծից։
                          


	2. ՀՀ Ֆինանսների նախարարություն
	17․09․2025թ․

	
	01/34-1/20399-2025

	    Նախագծի վերաբերյալ հայտնում ենք, որ բովանդակային առումով դիտողություններ չունենք:
    Միաժամանակ, տեղեկացնում ենք, որ Նախագծով առաջարկվող վերաբաշխումը կատարելու դեպքում կխախտվի եռամսյակային համամասնությունը, ուստի առաջարկում ենք Նախագծի հավելվածներում շտկել «Շենքերի և կառույցների ընթացիկ նորոգում և պահպանում» հոդվածի ֆինանսական ցուցանիշները:
	Ընդունվել է 
Նախագիծը խմբագրվել է։


                                                                                                                                                                                                                                                                   
                                                                                                                           ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
